
PROJEKTLIGJ

Nr. /2019

PER

ADMINISTRIMIN E PASURIVE TE SEKUESTRUARA
E TE KONFISKUARA

Né mbéshtetje t&€ neneve 78 e 83, pika 1, té Kushtetutés, me propozimin e
Késhillit té¢ Ministrave, Kuvendi i Republikés sé Shqipérisé

VENDOSI:

KREU |
DISPOZITA TE PERGJITHSHME

Neni 1
Objekti

Ky ligj pércakton rregullat, procedurat dhe strukturén administrative pér
administrimin e pasurive té sekuestruara dhe té konfiskuara nga organet e
drejtésisé apo me urdhra administrativé, sipas pércaktimeve té legjislacionit
shqiptar né fuqi.

Neni 2
Qéllimi

Qéllimi 1 kétij ligji éshté miradministrimi dhe pérdorimi sa mé efigent, efektiv
dhe ekonomik i pasurive té sekuestruara e té konfiskuara nga organet e
drejtésisé dhe pasurive té sekuestruara me urdhér té ministrit pérgjegjés pér
financat, rikthimi né komunitet i pasurive té fituara né ményré té paligjshme dhe
kompensimi i viktimave té krimit.

Neni 3



Fusha e zbatimit
Dispozitat e kétij ligji zbatohen pér:

a) pasurité e sekuestruara e té konfiskuara me vendim té gjykatés kompetente,
sipas pércaktimeve té ligjit nr.10192, daté 3.12.2009, “Pér parandalimin dhe
goditjen e krimit té organizuar, trafikimit dhe korrupsionit, népérmjet
masave parandaluese kundér pasurisé”, té ndryshuar;

b) pasuritt e Dbllokuara e té sekuestruara, sipas pércaktimeve té
ligjit nr.157/2013, “Pér masat kundér financimit té terrorizmit”;

C) pasurité, pér té cilat é&shté vendosur masa e sekuestrimit preventiv, sipas
kreut VI, té Kodit té Procedurés Penale, dhe ato té konfiskuara me vendim té
gjykatés kompetente, sipas nenit 36, t¢ Kodit Penal, té cilat jané produkt i
veprave penale apo té lidhura me to.

Neni 4
Pérkufizime

Né kuptim té kétij ligji, termat e méposhtém kané kéto kuptime:

a) “Agjencia e Administrimit té Pasurive té Sekuestruara e té
Konfiskuara” (né vijim, Agjencia), institucioni pérgjegjés pér administrimin
e pasurive té sekuestruara dhe té konfiskuara;

b) “Administrim i pasurisé”, té gjitha veprimet e procedurat ligjore gé kryhen
nga Agjencia apo nga administratori i pasurisé, me géllim ruajtjen,
mirémbajtjen, administrimin, menaxhimin dhe, kur éshté e mundur, shtimin
e vlerés sé pasurisé gé nga casti i marrjes dijeni pér aktin e sekuestrimit e té
konfiskimit dhe deri né até té tjetérsimit ose té revokimit té masés sé
sekuestrimit té pasurisé;

¢) “Marrja né dorézim e pasurisé”, veprimet e procedurat ligjore té kryera
nga Agjencia dhe administratori i pasurisé, pér kalimin faktik té pasurive né
administrim té Agjencisé, me ané té inventarizimit té dokumentuar té
pasurise;

¢) “Menaxhim me ané té té tretéve”, veprimet dhe procedurat gé kryhen nga
Agjencia me anén e té tretéve, duke ua dhéné me atyre me qira, pas marrjes
né dorézim té pasurisé deri né castin e tjetérsimit té saj;

d) “Tjetérsim”, kalimi i té drejtave reale té pasurisé nga pronari tek té tretét,
népérmjet njérés prej formave té parashikuara nga Kodi Civil dhe
legjislacioni né fuqi;

dh) “Administrator koordinator”, punonjési buxhetor i Agjencisé, i cili
koordinon, udhézon, mbikéqyr dhe kontrollon zbatimin e procedurave ligjore
nga administratori i pasurisé pér administrimin e pasurive té sekuestruara e
té konfiskuara, sipas fushés pérkatése gé ai mbulon;

e) “Administrator i pasurisé”, personi fizik a juridik, i specializuar né fushén
e administrimit té pasurive, i cili éshté i autorizuar dhe/ose kontraktuar nga
Agjencia pér administrimin e pasurive té sekuestruara e té konfiskuara;



€)

9)

9j)

h)

)

“Té ardhurat nga administrimi i pasurive”, té gjitha té hyrat né vlera
monetare gé pérftohen nga administrimi i pasurive té sekuestruara dhe/apo
konfiskuara, apo burime té tjera té ligjshme;

“Shpenzimet pér administrimin e pasurive”, té gjitha té dalat né vlera
monetare, gé pérdoren pér administrimin e pasurive;

“Pasurité e regjistruara”, pasurité e paluajtshme dhe té luajtshme, té
regjistruar né regjistra publik, pasurité e luajtshme dhe shumat monetare, té
regjistruar prané institucioneve financiare ose subjekte té licencuara nga
organet pérkatése shtetérore pér ruajtjen e tyre, pasurité dhe kuotat e aksionet
e shogérive tregtare, té regjistruara né regjistrin e shogérive tregtare;
“Pérdorim i pasurisé”, ushtrimi i sé drejtés pér shfrytézimin e pasurisé;
“Urdhér administrativ”, urdhri i léshuar nga ministri pérgjegjés pér
financat, sipas ligjit nr.157/2013.

“Fondi i posacém pér parandalimin e kriminalitetit”, fondi gé krijohet
sipas nenit 37, té ligjit nr.10192, daté 3.12.2009, té ndryshuar;

“Personel 1 jashtém”, sipas kétij ligji, administratori i pasurisé sé
konfiskuar, administratori i pasurisé té bllokuar e té sekuestruar me urdhér
administrativ dhe administratori i pasurisé sé sekuestruar, i caktuar nga
gjykata, si dhe punonjésit e tjeré ndihmés té administratorit.

Neni 5
Parimet e pérgjithshme

Administrimi i pasurive té sekuestruara e té konfiskuara realizohet duke
respektuar parimet e miradministrimit, efektivitetit, eficencés, ekonomicitetit,
transparencés dhe té ligjshmérisé, si dhe té shmangies, shpérdorimit e
kegpérdorimit.

1.

KREU Il
ORGANIZIMI, FUNKSIONIMI DHE KOMPETENCAT
E AGJENCISE SE ADMINISTRIMIT TE PASURIVE
TE SEKUESTRUARA E TE KONFISKUARA

Neni 6
Organizimi dhe funksionimi

Agjencia e Administrimit té Pasurive té Sekuestruara e té Konfiskuara éshté
person juridik publik, buxhetor, me seli né Tirané&, né varési t€ ministrit
pérgjegjés pér financat.

Struktura dhe organika e Agjencisé miratohen me urdhér té Kryeministrit,
me propozimin e ministrit pérgjegjés pér financat.

Marrédhéniet e punés sé népunésve té Agjencisé rregullohen nga
legjislacioni né fuqi pér népunésin civil. Marrédhéniet e punés sé punonjésve
administrativé rregullohen sipas parashikimeve té Kodit té Punés.



. Kriteret e pércaktimit té personelit té jashtém pércaktohen me udhézim té
ministrit pérgjegjés pér financat.

. Kufijté e pagave apo shpérblimit té personelit té jashtém pércaktohen me
vendim té Késhillit t& Ministrave.

. Rregullat e hollésishme pér organizimin dhe funksionimin e Agjencisé sé
Administrimit té Pasurive té Sekuestruara dhe té Konfiskuara caktohen né
rregulloren e saj té brendshme.

Neni 7
Buxheti

. Buxheti i Agjencisé financohet nga:

a) buxheti 1 shtetit, si pjesé pérbérése e buxhetit t& ministrisé pérgjegjése
pér financat;

b) té ardhurat e krijuara nga administrimi i pasurive té sekuestruara e té
konfiskuara;

c) té ardhurat e krijuara nga tjetérsimi i pasurive té sekuestruara e té
konfiskuara;

¢) donacionet dhe/ose dhuratat né pérputhje me legjislacionin né fuqi;

d) burime té tjera, té ligjshme.

. Buxheti i1 shtetit mbulon shpenzimet pér mbajtjen dhe funksionimin e
Agjencisé, si dhe ato pér administrimin e pasurive té sekuestruara e té
konfiskuara, vetétm né rastet kur té ardhurat e siguruara népérmjet
administrimit té kétyre pasurive nuk jané té mjaftueshme.

. Té ardhurat nga administrimi i pasurive pérdoren nga Agjencia vetém pér té
mbuluar shpenzimet e administrimit té pasurive.

. Té ardhurat e pérftuara nga tjetérsimi i pasurive té konfiskuara shkojné né:

a) buxhetin e shtetit;
b) fondin e posacém pér parandalimin e kriminalitetit;
c) llogariné e Agjencise.

. Shpérndarja e té ardhurave té pérftuara nga tjetérsimi i pasurive té
konfiskuara, sipas pikés 4, té késaj dispozite, pércaktohet me urdhér té
ministrit pérgjegjés pér financat.

Neni 8
Kompetencat dhe pérgjegjésité



Agjencia ka kéto kompetenca dhe pérgjegjési:

a) merr né dorézim pasurité e sekuestruara e té konfiskuara, sipas
pércaktimeve té nenit 3, té kétij ligji;

b) administron, mirémban dhe ruan pasurité e sekuestruara e té konfiskuara,
népérmjet administrimit té drejtpérdrejté apo té té tretéve. Nése éshté e
mundur, rrit vlerén e pasurisé né administrim;

c) me vendim té Gjykatés, realizon shitjen e pasurive té luajtshme té
sekuestruara, té cilat me kalimin e kohés prishen, dalin jashté pérdorimit
apo u bie vlera né ményré té ndjeshme;

¢) kryen regjistrimin né favor té shtetit, té pasurive té regjistruara té
konfiskuara, né regjistrat pérkatés;

d) pérgatit dokumentacionin e ploté pér tjetérsimin apo dhénien né
pérgjegjési administrimi, té pasurive té konfiskuara;

dh) bashképunon pér shitjen e pasurive té konfiskuara me institucionet
pérgjegjése pér shitjen e pronave publike;

e) mbikéqyr veprimtariné e pérfituesit nga fondi i posacém pér parandalimin
e kriminalitetit, té cilit 1 éshté dhéné né pérdorim, pérgjegjési
administrimi apo huapérdorje njé pasuri e konfiskuar, nése pérdorimi i
pasurisé éshté apo jo né pérputhje me udhézimin e ministrit pérgjegjés
pér financat té nxjerré pér kété géllim;

€) bén verifikimin dhe pérgatit dokumentacionin pér mendim né Komitetin
Ndérinstitucional té Ekspertéve pér Masat Kundér Krimit té Organizuar,
lidhur me kérkesat pér financimin e projekteve nga fondi i posacém pér
parandalimin e kriminalitetit dhe edukim ligjor, si dhe ndjek zbatimin e
tyre;

f) pérgatit dhe administron statistika periodike dhe vjetore pér sasing, llojin
dhe vlerén e pasurive té sekuestruara e té konfiskuara nén administrim.

Neni 9
Kryeadministratori

1. Agjencia drejtohet nga kryeadministratori. Marrédhéniet e punés sé
kryeadministratorit rregullohen nga legjislacioni né fuqi pér népunésin civil.

2. Kryeadministratori ka kéto kompetenca dhe pérgjegjési:

a) drejton dhe organizon veprimtariné e Agjencisé;

b) mbikéqyr dhe kontrollon veprimtariné gé kryhet pér administrimin e
pasurive té sekuestruara e té konfiskuara;

c) pérfagéson Agjenciné né marrédhénie me té tretét, sipas akteve ligjore e
nénligjore né fuqi;

¢) harton listén e administratoréve té pasurisé sé sekuestruar, me persona té
punésuar ose jo prané Agjencisé, té cilén ia paraqget gjykatés, té paktén
njé heré né vit, brenda tremujorit té paré té vitit;



d) negocion dhe lidh kontratén me administratorin e pasurisé sé sekuestruar,
té caktuar nominalisht nga gjykata pérkatése;

dh) autorizon administratorin e pasurisé sé sekuestruar nisur nga kérkesa e
arsyetuar e tij, té kérkojé ndihmén e njé specialisti ose té personave té
tjeré, si dhe negocion e lidh kontratén me ndihmésin e administratorit;

e) negocion dhe lidh kontratén me administratorin e pasurisé sé bllokuar e té
sekuestruar me urdhér administrativ;

€) negocion dhe lidh kontratén me administratorin e pasurisé sé konfiskuar,
né rastet kur cakton njé person gé nuk éshté punésuar prané Agjenciseé;

f) negocion dhe lidh kontratat e qirasé, huapérdorjes dhe enfiteozés pér
pasurité e sekuestruara e té konfiskuara;

g) lidh Kkontratat si pérfagésues i Agjencisé, né cilésiné e autoritetit
kontraktues né procedurat e prokurimit publik;

gj) cakton dhe lidh kontratén me auditues ligjor, né rast kur mungon
dokumentacioni pérkatés ligjor i pasurisé sé sekuestruar, si dhe regjistrat
e llogarive té shogérisé tregtare;

h) cakton masén fikse té pagés dhe té shpérblimit té& personelit té jashtém né
pérputhje me kufijté e miratuar;

1) ngre komisionet pér:

I. vlerésimin e ¢cmimit té tregut pér dhénien me gira té pasurive té
sekuestruara dhe té konfiskuara;
1. vlerésimin e gmimit té shitjes sé pasurive té konfiskuara;
Ii. vlerésimin e cmimit té shitjes pér pasurité e sekuestruara, pér té cilat
gjykata ka vendosur shitjen e tyre.

Neni 10
Administratori koordinator

Administratori koordinator éshté népunés i administratés sé Agjencisé, i cili,
sipas sektorit gé mbulon, ka kéto kompetenca dhe pérgjegjési:

a) koordinon, kontrollon dhe mbikéqyr veprimtariné e administratoréve té
pasurive dhe zbatimin e procedurave ligjore té administrimit té pasurive
té sekuestruara e té konfiskuara.

b) kontrollon dhe miraton raportet e pérgatitura nga administratorét e
pasurive, pérpara se té kalojné pér miratim te kryeadministratori.

c) verifikon dhe dérgon pér miratim te Kryeadministratori kérkesat pér
shpenzimet pér ruajtjen, mirémbajtjen dhe administrimin e pasurive, té
propozuara nga administratori i pasurive.

¢) pérgatit statistika, analiza e raporte periodike mujore, si dhe sa heré qgé i
kérkohen nga kryeadministratori.

d) né bazé té propozimeve té administratorit té pasurive, i rekomandon
kryeadministratorit ményrén e administrimit té pasurive népérmjet
administrimit té drejtpérdrejté apo me ané té té tretéve.



Neni 11
Administratori i pasurisé sé sekuestruar

1. Administratori i pasurisé sé sekuestruar caktohet nga gjykata kompetente,
nga lista e ekspertéve té caktuar nga Agjencia.

2. Administratori i pasurisé ka kéto kompetenca dhe pérgjegjési:

a) njofton menjéheré pér masén e sekuestrimit pér pasurité e sekuestruara té
regjistruara, né organet dhe subjektet ku mbahen kéta regjistra;

b) njofton gjykatén kur konstaton pasuri té tjera, g&¢ mund té jené objekt i
masés sé sekuestrimit, pér ekzistencén e té cilave éshté véné né dijeni
gjaté administrimit;

c) merr né administrim pasurité e sekuestruara gé i caktohen pér
administrim;

¢) nése éshté e mundur, rrit vlerén e pasurisé gé ka né administrim;

d) harton té gjitha shkresat zyrtare dhe mban korrespondencén me
institucionet dhe subjektet me té cilat duhet té bashképunohet pér marrjen
né administrim, menaxhimin dhe tjetérsimin e pasurive té sekuestruara;

dh) paraget ¢cdo kérkesé té nevojshme pér ekzekutimin e masés sé
sekuestrimit dhe pér administrimin e sendit, prané prokurorisé, shérbimit
pérmbarimor apo ¢do institucioni tjetér shtetéror;

e) paraget:

Vi.

raport té hollésishém, brenda 15 (pesémbédhjeté) ditéve nga
emérimi i tij, pér kryeadministratorin dhe autoritetin pérkatés gé ka
vendosur masén e sekuestrimit, pér elementet thelbésore té
ekzistencés dhe gjendjes sé pasurisé sé sekuestruar, duke njoftuar
njékohésisht prokurorin e ¢éshtjes, kur pasuria éshté sekuestruar
me kérkeseé té késaj té fundit;

I. raport pér marrjen né administrim té pasurisé, pér té cilin njofton

kryeadministratorin, vé né dijeni autoritetin pérkatés gé ka
vendosur masén e sekuestrimit dhe prokurorin e ¢éshtjes;

raporte periodike pér administrimin e pasurive té sekuestruara,
sipas afateve té caktuara nga gjykata, té shogéruara me
dokumentacionin pérkatés;

kérkesén pér informim prané prokurorisé dhe gjykatés, 30
(tridhjeté) dité pérpara pérfundimit té masés sé sekuestrimit, me
géllim marrjen dijeni nga ana e prokurorit té kérkesés pér
konfiskim apo shtyrje té afatit té sekuestrimit;

raportin tekniko-financiar, brenda 90 (néntédhjeté) ditéve nga
marrja e njoftimit pér vendimin e formés sé preré, pér konfiskimin
e pasurisé;

raportin pér pasurité e tjera, g€ mund té jené objekt i masés sé
sekuestrimit, pér ekzistencén e té cilave éshté véné né dijeni gjaté
administrimit, por nuk jané pércaktuar né masén e sekuestrimit,

dhe ia paraget até autoritetit pérkatés qé ka vendosur masén e
sekuestrimit dhe kryeadministratorit.

3. Gjykata kompetente mund té shkarkojé kryesisht apo me kérkesé
administratorin e pasurisé sé sekuestruar nga detyra, né cdo kohé, pér
paaftési ose pér mospérmbushje té detyrés. Kérkesa né gjykaté paragitet nga
organi procedues, kryesisht ose me propozim té motivuar té Agjencisé.

Neni 12
Administratori i pasurisé
sé bllokuar e té sekuestruar me urdhér administrativ

1. Administratori i pasurisé sé bllokuar e té sekuestruar me urdhér administrativ
caktohet nga kryeadministratori.

2. Administratori i pasurisé sé konfiskuar ka kompetencat dhe pérgjegjésité e
pércaktuara né pikén 2, té nenit 11, té kétij ligji.

Neni 13
Administratori i pasurisé sé konfiskuar

1. Administratori i pasurisé sé konfiskuar caktohet nga kryeadministratori.
2. Administratori i pasurisé sé konfiskuar ka kéto kompetenca dhe pérgjegjési:

a) Njofton menjéheré, pér masén e konfiskimit, pér pasurité e konfiskuara té
regjistruara, né zyrat ku mbahen kéto regjistra, me géllim kalimin e
pasurive né favor té shtetit;

b) Merr né administrim pasurité e konfiskuara Q& i caktohen pér
administrim;

c) Nése éshté e mundur, rrit vlerén e pasurisé gé ka né administrim;

¢) Harton té gjitha shkresat zyrtare dhe mban Kkorrespondencén me
institucionet dhe subjektet me té cilat duhet té bashképunohet pér
administrimin, menaxhimin dhe tjetérsimin e pasurive té konfiskuara.

3. Administratori i pasurisé sé sekuestruar, i caktuar nga gjykata, né rastet kur
pasuria né administrim té tij konfiskohet me vendim gjygésor, vazhdon
ushtrimin e detyrave, né emér dhe pér llogari té Agjencisé, pér aq kohé sa
nuk éshté zévendésuar prej saj me administratorin e pasurisé sé konfiskuar.

Neni 14
Ndalime pér administratorin e pasurisé

1. Administratorit té pasurisé, sipas neneve 11, 12 e 13, té kétij ligji, nuk i
lejohet té& marré pjesé né gjykim, té& marré kredi, té nénshkruajé marréveshje
pajtimi, arbitrazhi, premtimi, dorézanie, hipotekimi ose tjetérsimi, té

pasurive té sekuestruara apo té konfiskuara, apo té kryejé veprime té tjera
juridike administrimi jo té zakonshém. Pérjashtohet nga Kky rregull
administratori i pasurisé sé sekuestruar, né rastet kur autorizohet paraprakisht
nga gjykata.

. Administratori i pasurisé sé sekuestruar, i caktuar nga gjykata, népérmjet
Agjencisé, i paraget prokurorit kérkesé té argumentuar, ku ¢gmon se duhet té
kryhen veprimet juridike té parashikuara né pikén 1, té kétij neni. Gjykata,
me kérkesé té prokurorit, autorizon veprimet e kérkuara kur e ¢cmon té
domosdoshme pér ruajtjen e vlerés sé pasurisé.

Neni 15
Raportimi

. Agjencia e Administrimit té Pasurive té Sekuestruara e té Konfiskuara
pérgatit:

a) raporte né ményré progresive, si gjykatés kompetente, ashtu edhe organit
procedues, té gjitha shpenzimet procedurale, gé nga casti i marrjes né
dorézim té pasurisé sé administruar, deri né fazén e konfiskimit té saj;

b) raporte pér organin gé ka vendosur masén e sekuestrimit dhe/apo té
konfiskimit pér pasuriné e marré né administrim;

c) raporte pér Komitetin Késhillimor Ndérinstitucional té Ekspertéve pér
Masat Kundér Krimit té Organizuar pér pasurité e konfiskuara, té paktén
njé heré né vit, pér tremujorin e paré;

d) raporte té vlerésimit tekniko-financiar pér pasurité e konfiskuara, brenda
90 (néntédhjeté) ditéve nga marrja dijeni e vendimit té formés sé preré.

. Gjykata thérret kryesisht kryeadministratorin pér té marré informacion pér
administrimin e pasurive té sekuestruara dhe pér ¢do té dhéné tjetér qé e
konsideron té dobishme pér vendimin e konfiskimit. Kryeadministratori
mund té delegojé njé népunés né varési té tij pér t’u paragitur pérpara
gjykatés.

KREU 1
ADMINISTRIMI | PASURIVE TE SEKUESTRUARA

Neni 16
Marrja né dorézim e pasurisé sé sekuestruar me vendim
té gjykatés kompetente

. Marrja né dorézim e pasurisé sé sekuestruar béhet nga administratori i
pasurisé sé sekuestruar, né prani té administratorit koordinator, té caktuar
nga kryeadministratori, me marrjen dijeni té wvendimit gjygésor pér
vendosjen e masés sé sekuestrimit.



. Pasuria e sekuestruar dorézohet tek administratori i saj nga policia gjygésore,
né pérputhje me vendimin gjygésor, me ligjin nr.10192, daté 3.12.2009, té
ndryshuar, dne me Kodin e Procedurés Penale. Kjo piké zbatohet edhe kur
personat gé preken nga masa e sekuestrimit kané té drejta reale ose personale
pér t’i gézuar pasurité e sekuestruara.

. Kur masa e sekuestrimit caktohet ndaj pasurisé sé regjistruar, administratori i
eméruar njofton menjéheré kété masé né zyrat prané té cilave mbahen kéta
regjistra.

. Kur sendi mbahet pa titull pronésie ose né bazé té njé titulli gé daton pérpara
datés sé vendimit té sekuestrimit dhe poseduesi i sendit nuk pranon ta
dorézojé até vullnetarisht, gjykata urdhéron lirimin e sendit. Urdhri i
gjykatés ekzekutohet nga policia gjygésore.

. Inventari dhe pérshkrimi i pasurisé sé sekuestruar béhen nga policia
gjygésore dhe dokumentohen né njé raport, i cili nénshkruhet nga
administratori koordinator, i caktuar nga kryeadministratori, administratori i
pasurisé sé sekuestruar, i caktuar nga gjykata dhe oficeri i policisé gjyqgésore,
si dhe, sipas rastit, nga té pranishém té tjeré. Ky raport pérmban elementet e
parashikuara nga neni 524, i Kodit té Procedurés Civile.

. Gjaté marrjes né dorézim té pasurisé sé sekuestruar nga administratori,
policia gjygésore u dorézon njé kopje té raportit té pérmendur né pikén 5, té
kétij neni, personave té pranishém né kohén e inventarit.

. Né rastin e marrjes né dorézim té pasurisé dhe té kuotave e aksioneve té
shogérive tregtare té regjistruara né regjistrin e shogérive tregtare, policia
gjygésore dorézon pasuriné e sekuestruar tek administratori, té shogéruar me
dokumentacionin pérkatés ligjor dhe, nése ka, edhe me regjistrat e llogarive
té shogeérisé tregtare.

. Administratori i pasurisé, pér géllime té administrimit dhe né mungesé té
dokumentacionit té parashikuar né pikén 7, té kétij neni, vé né dispozicion té
audituesit ligjor, té caktuar nga kryeadministratori, pér té véné né
dispozicion té dhénat e nevojshme pér administrimin e pasurisé, duke i
kérkuar hartimin e njé raporti. Raporti vihet né dispozicion té Agjencise.

Neni 17
Marrja né dorézim e pasurisé sé sekuestruar
me urdhér administrativ

. Marrja né dorézim e pasurisé sé sekuestruar béhet nga Agjencia, né
pérputhje me urdhrin e ministrit pérgjegjés pér financat dhe me ligjin
nr.157/2013.

. Administratori 1 pasurisé sé sekuestruar me urdhér administrativ u njofton
masén e sekuestrimit té pasurive pronarit té pasurisé dhe personave gé
preken nga masa.

. Kur pasuria mbahet pa titull pronésie ose né bazé té njé titulli gé daton
pérpara datés sé urdhrit administrativ té bllokimit e té sekuestrimit dhe
poseduesi i sendit nuk pranon ta dorézojé até vullnetarisht, ministri urdhéron
lirimin e sendit. Urdhri i ministrit pér lirimin e sendit pérbén titull ekzekutiv
dhe ekzekutohet nga pérmbarimi shtetéror.

. Inventari dhe pérshkrimi i pasurisé sé sekuestruar béhen nga njé komision i
ngritur me urdhér té ministrit pérgjegjés pér financat, i cili pérbéhet nga:

a) administratori i pasurisé, i caktuar nga kryeadministratori;
b) njé pérfagésues nga Agjencia;
c) njé pérfagésues nga Drejtoria e Pérgjithshme e Policisé sé Shtetit.

. Raporti i inventarizimit pérmban elementet e parashikuara né nenin 524, té
Kodit té Procedurés Civile. Njé kopje e raportit u dorézohet personave té
pranishém né kohén e inventarit.

. Né rastin e marrjes né dorézim té pasurisé dhe té kuotave e aksioneve té
shogérive tregtare té regjistruara né regjistrin e shogérive tregtare,
administratori merr né dorézim pasuriné e sekuestruar, té shogéruar me
dokumentacionin pérkatés ligjor dhe, nése ka, edhe me regjistrat e llogarive
té shogérisé tregtare.

. Né rastin e marrjes né dorézim té pasurisé dhe té kuotave e aksioneve té
shogérive tregtare té regjistruara né regjistrin e shogérive tregtare, né
mungesé té dokumentacionit pérkatés, zbatohen pércaktimet e pikés 8, té
nenit 16, té kétij ligji.

Neni 18
Sigurimi i pasurisé

Pas marrjes né administrim té pasurisé, administratori i pasurisé sé sekuestruar
merr masa pér sigurimin e domosdoshém té pasurisé, duke lidhur kontrata
sigurimi pér démtimet nga zjarri, uji apo faktoré té tjeré natyroré. Pér sigurimin
e kétyre shérbimeve zbatohen procedurat e prokurimit publik.

Neni 19
Administrimi i pasurisé sé paluajtshme

1. Administratori i pasurisé sé sekuestruar kryen njé studim fizibiliteti pér

pasuriné e marré né administrim dhe ia paraget até kryeadministratorit, i cili

merr vendimin pérkatés pér ményrén e menaxhimit té pasurisé, népérmjet
menaxhimit té drejtpérdrejté nga Agjencia apo té treté, duke ua dhéné atyre
me qira.

. Administratori 1 pasurisé sé sekuestruar 1 paraget pér miratim
kryeadministratorit planin e veprimit pér zbatimin e ményrés sé menaxhimit,
té vendosur pas studimit té fizibilitetit. Né kété plan pérfshihen edhe té
ardhurat dhe shpenzimet e parashikuara.

. Kryeadministratori, me kérkesé té administratorit té pasurisé, mund té
autorizojé, sipas nevojés, ndihmén e specialistéve té fushave té ndryshme
apo té personave té tjeré, té cilét shpérblehen pér punén e béré, brenda
kufijve té pércaktuar né vendimin e Keéshillit t&¢ Ministrave dalé pér kété
géllim.

. Né rastet e menaxhimit té drejtpérdrejté zbatohen té gjitha procedurat ligjore
né fugi pér funksionimin e njé veprimtarie ekonomike né Republikén e
Shqipérise.

. Né rastet e dhénies me gira té pasurive té sekuestruara, kryeadministratori
ngre komisionin pér vilerésimin e ¢cmimit té tregut. Nése éshté e pamundur
dhénia me gira me ¢mimin e tregut, me propozimin e administratorit té
pasurisé sé sekuestruar, ¢mimi i (qirasé mund té negociohet nga
kryeadministratori.

Neni 20
Administrimi i pasurisé sé luajtshme

. Pasurité e luajtshme transportohen dhe ruhen né mjediset e caktuara nga
Agjencia, pérveg rasteve kur kéto pasuri jané pjesé e veprimtarisé sé njé
biznesi apo kur ato shérbejné pér dhénien e pasurisé me gira.

. Pasurité e luajtshme, né formé té mjeteve monetare, investohen né bono
thesari ose depozitohen né llogari bankare té caktuara, pér té cilat vendos
kryeadministratori.

. Kriteret e pérzgjedhjes sé bankave, ku do té depozitohen mjetet monetare,
pércaktohen me udhézim té ministrit pérgjegjés pér financat.

Neni 21
Kalimi i té drejtave reale pér pasurité e sekuestruara

. Pér pasurité té cilat démtohen, u bie vlera né ményré té ndjeshme ose me
kalimin e kohés dalin jashté pérdorimit, me kérkesé té Agjencisé, gjykata
vendos kalimin e té drejtave reale tek té tretét, nisur nga parimet e
miradministrimit té pasurisé. Té drejtat reale nuk kalohen te personat e

parashikuar né nenin 3, pikat 1 e 2, té ligjit nr.10192, daté 3.12.2009, té
ndryshuar.

. Vendimin pér kalimin e té drejtave reale pér pasurité e sekuestruara gjykata e
merr pasi shqyrton studimin e fizibilitetit t¢ administratorit t& pasurisé sé
sekuestruar.

. Shitja e pasurisé sé sekuestruar kryhet me ankand nga Agjencia. Té ardhurat
nga shitja e kétyre pasurive depozitohen né llogariné e Agjencisé.

. Rregullat dhe procedura e shitjes dhe depozitimi i té ardhurave nga shitja
pércaktohen me udhézimin e ministrit pérgjegjés pér financat.

. Kur vendoset revokimi i sekuestrimit, Agjencia bén kthimin e kundérvlerés
Sé saj pronarit, sipas vendimit gjygésor dhe parashikimeve té kétij ligji.

Neni 22
Dorézimi i pasurive né rastet e revokimit té masés sé sekuestrimit

. Me marrjen dijeni té vendimit gjygésor pér revokimin e sekuestrimit,
Agjencia, brenda 15 (pesémbédhjeté) ditéve, njofton personin qé i éshté
sekuestruar pasuria pér datén e kthimit dhe pér detyrimet gé jané parapaguar
nga shteti, té shogéruara me dokumentacionin financiar pérkatés.

. Agjencia njofton té gjitha institucionet dhe subjektet pérkatése pér revokimin
e masés sé sekuestrimit té pasurisé.

. Dorézimi 1 pasurive te personi gé i éshté sekuestruar pasuria béhet né
pérputhje me dispozitat e Kodit té€ Procedurés Civile dhe shogérohet me
dokumentacionin pérkatés, gé i dorézohet personit nga administratori i
pasurive.

. Pasuria dorézohet me procesverbalin e dorézimit té pasurisé, si dhe hartohet
raport pérfundimtar pér mbylljen e dosjes dhe té kartelés pérkatése.

. Pasuria nuk dorézohet nga Agjencia, né rastin e pércaktuar né pikén 6, té
nenit 31, té kétij ligji.

. Kur brenda 30 (tridhjeté) ditéve nga data e njoftimit té vendimit pér
revokimin e sekuestrimit, pronari i pasurisé nuk paragitet, pa shkage té
arsyeshme, pér t’i marré né dorézim ato, Agjencia dhe administratori i
pasurisé clirohen nga ¢do pérgjegjési.

KREU IV
ADMINISTRIMI | PASURIVE TE KONFISKUARA

Neni 23
Kalimi i pronés né favor té shtetit

. Me marrjen dijeni té vendimit té gjykatés pér konfiskimin e pasurive,
Agjencia, brenda 30 (tridhjeté) ditéve, u kérkon institucioneve pérkatése pér
kalimin e pasurisé né favor té shtetit dhe né administrim té Agjencisé.

. Me kalimin e pasurisé né favor té shtetit, Agjencia pérgatit raportin
tekniko-financiar me rekomandimet pérkatése pér destinimin, ményrén dhe
kushtet e administrimit té pasurisé sé konfiskuar dhe ia paraget Komitetit
Késhillimor Ndérinstitucional té Ekspertéve pér Masat Kundér Krimit té
Organizuar dhe, pér dijeni, ministrit pérgjegjés pér financat, brenda
90 (néntédhjeté) ditéve, nga njoftimi i vendimit gjygésor pér konfiskimin e
pasurisé.

Neni 24
Komiteti Késhillimor Ndérinstitucional i Ekspertéve
pér Masat Kundér Krimit té Organizuar

. Pér mbikéqyrjen e administrimit té pasurive té konfiskuara nga Agjencia,
sipas fushés sé veprimtarisé pércaktuar né nenin 3, té kétij ligji, funksionon
Komiteti Késhillimor Ndérinstitucional i Ekspertéve pér Masat Kundér
Krimit té Organizuar, i ngritur sipas pércaktimeve té nenit 35, té ligjit
nr.10192, daté 3.12.2009, té ndryshuar.

. Komiteti Késhillimor Ndérinstitucional i Ekspertéve pér Masat Kundér
Krimit té Organizuar rekomandon ministrin pérgjegjés pér financat pér
destinimin e pasurive, si dhe pér pérdorimin efektiv té té ardhurave brenda
buxhetit té shtetit, pérfshiré edhe rekomandimin pér pagimin e shpenzimeve
operative té Agjencisé.

Neni 25
Destinimi dhe ményra e pérdorimit té pasurive té konfiskuara

. Ministri pérgjegjés pér financat, me urdhér, pércakton ményrén dhe kushtet e
pérdorimit dhe destinimin e pasurive té konfiskuara dhe nxjerr udhézimet
shogéruese té pérdorimit brenda 30 (tridhjeté) ditéve nga paragitja e raportit
té vlerésimit tekniko-financiar nga Agjencia dhe rekomandimit nga
Komiteti, por jo mé voné se 120 (njéqind e njézet) dité nga data e njoftimit
té vendimit gjygésor.

. Késhilli i Ministrave, me propozimin e ministrit pérgjegjés pér financat,

pércakton kriteret, masén dhe ményrén e pérdorimit té pasurive té
konfiskuara, duke u bazuar né parimet e miradministrimit té pronés.

3. Pér nxjerrjen e urdhrit té destinimit té pasurive té konfiskuara, ministri
bazohet né:

a)

b)
c)

%)

rekomandimet e Komitetit Késhillimor Ndérinstitucional t€é Ekspertéve
pér Masat Kundér Krimit té Organizuar;

raportin e vlerésimit tekniko-financiar té Agjencisé;

Kriteret e pércaktuara sipas pikés 2, té kétij neni dhe té nenit 24, té kétij
ligji;

respektimin pér dhénien né pérdorim té pasurive qé shérbejné pér
veprimtarité ekonomike, tregtare dhe profesionale, pjesé e Fondit té
posacém, brenda kufijve té destinimit.

Neni 26
Pérdorimi i mjeteve monetare té sendeve té konfiskuara

Administratori i pasurisé sé konfiskuar kryen veprimet e nevojshme pér té
dorézuar né llogarité e Agjencisé fondet né mjete monetare:

a)

b)

té konfiskuara, gé nuk do té pérdoren pér administrimin e pasurive té tjera
té konfiskuara, ose gé nuk do té pérdoren pér démshpérblimin e
viktimave té veprave penale té krimit té organizuar dhe trafikimit;

té pérfituara nga shitja e pasurive té luajtshme, gé nuk pérdoren né
veprimtariné e personit juridik tregtar dhe té titujve, né vlerén neto, té
pérfituara nga shitja e pasurive pér démshpérblimin e viktimave té krimit
té organizuar dhe trafikimit. Nése procedurat e shitjes nuk jané
ekonomike, ministri pérgjegjés pér financat vendos transferimin e
pronésisé pa pagesé ose shkatérrimin e pasurisé sé konfiskuar nga
administratori;

gé pérfitonen nga rimarrja e kredive personale. Nése procedura e
rimarrjes sé tyre nuk éshté ekonomike ose kur, pas verifikimeve té béra
nga Agjencia pér aftésiné paguese té debitorit, rezulton se ai nuk ka aftési
paguese, kredité personale anulohen, sipas procedurés sé parashikuar né
nenet 22 e 23, té kétij ligji.

Neni 27
Tjetérsimi dhe dhénia né pérdorim

1. Agjencia pérgatit dosjen e ploté té dokumentacionit ligjor pér tjetérsimin té
pasurive té konfiskuara.

2. Késhilli i Ministrave, me vendim, pércakton kriteret e vlerésimit, té
ményrave dhe té procedurave té dhénies né pérdorim e té tjetérsimit té
pasurive té konfiskuara.

Neni 28
Raportimi periodik né Késhillin e Ministrave

Agjencia, né pérfundim té cdo viti financiar, i paraget Késhillit t&¢ Ministrave,
népérmjet ministrit pérgjegjés pér financat, raportin pér administrimin e
pasurive té sekuestruara dhe té konfiskuara, sipas kétij ligji.

KREU V
TE ARDHURAT DHE SHPENZIMET PER ADMINISTRIMIN
E PASURIVE TE SEKUESTRUARA E TE KONFISKUARA

Neni 29
Té ardhurat nga administrimi i pasurive té sekuestruara e té konfiskuara

1. Té ardhurat nga administrimi i pasurive té sekuestruara e té konfiskuara
pérftohen nga:

a) dhénia me qgira e pasurive;

b) administrimi i drejtpérdrejté apo népérmjet té tretéve i veprimtarive
ekonomike;

C) interesat e pérfituara nga depozitimi i vlerave monetare né llogari bankare
apo bono thesari;

¢) té ardhurat nga tjetérsimi i pasurive té konfiskuara;

d) té ardhurat nga shitja e pasurive;

dh) té ardhura té tjera né ¢do lloj cilésie a burimi té ligjshém.

2. Ministri pérgjegjés pér financat, me udhézim, pércakton rregullat pér
mbledhjen, administrimin, ményrén e mbajtjes dhe evidentimit té té
ardhurave.

Neni 30
Shpenzimet pér administrimin e pasurive té sekuestruara e té konfiskuara

1. Né shpenzimet procedurale pérfshinen shpenzimet e sekuestrimit, té
administrimit, si dhe ¢do shpenzim tjetér i dokumentuar sipas ligjit.

2. Shpenzimet pér administrimin e pasurive té sekuestruara e té konfiskuara
pérbéhen nga:

a) shpenzimet pér pagesén e administratorit té pasurisé dhe té personelit
ndihmés;

b) shpenzimet pér marrjen né administrim té pasurive;

c) shpenzimet e shérbimeve té transportit té pasurive té luajtshme té
sekuestruara e té konfiskuara;

¢) shpenzimet pér shérbimet e ruajtjes dhe té sigurisé fizike;

d) shpenzimet pér shérbimet e siguracioneve té domosdoshme;

dh) shpenzimet pér shérbimet e mirémbajtjes;

16



e) shpenzimet gé lidhen me shérbimet, si: riparime, rikonstruksione,
rregullime dhe shpenzime té tjera té nevojshme pér mundésimin e
veprimtarisé né ato pasuri, té cilat mund té gjenerojné té ardhura;

€) shpenzimet pér pagesén e shérbimeve té ekspertizés dhe késhillimit
teknik, pér pasurité e sekuestruara e té konfiskuara;

f) shpenzimet pér administrimin e llogarive bankare;

g) shpenzimet pér kalimin e pronésisé sé regjistruar té pasurive té
konfiskuara;

gj) tatimet, taksat kombétare dhe lokale.

. Shpenzimet pér administrimin e pasurive kryhen nga Agjencia, me kérkesén
e administratorit té pasurisé dhe miratimin e kryeadministratorit, pérvec
rasteve té administrimit té drejtpérdrejté té pasurive.

. Procedurat e kryerjes sé shpenzimeve realizohen né pérputhje me
legjislacionin né fuqi pér prokurimin publik.

. Ministri pérgjegjés pér financat, me udhézim, pércakton procedurat dhe
limitet e kryerjes sé shpenzimeve, si dhe rregullat pér ményrén e mbajtjes
dhe evidentimit té tyre.

Neni 31
Pérballimi i shpenzimeve té administrimit gé lindin
nga administrimi i pasurive té sekuestruara

. Shpenzimet e nevojshme ose té dobishme pér ruajtjen dhe administrimin e
pasurisé sé sekuestruar pérballohen nga fondet e siguruara nga
administratori, nga ¢do burim i ligjshém.

. Nése népérmjet administrimit té pasurisé sé sekuestruar nuk pérfitohen fonde
té mjaftueshme pér pérballimin e shpenzimeve, ato parapaguhen nga shteti
népérmjet Agjencisé, me té drejtén e kthimit té tyre nga personi, té cilit i
éshté sekuestruar pasuria.

. Agjencia nuk éshté pérgjegjése pér pagimin e detyrimeve té personave té
parashikuar né nenin 3, pikat 1 e 2, té ligjit nr.10192, daté 3.12.2009, té
ndryshuar, té maturuara pérpara vendimit té sekuestrimit, lidhur me:

a) shpenzimet e mirémbajtjes dhe té administrimit té zakonshém té pasurisé;

b) pagesat e prapambetura té energjisé elektrike, té ujit, té telefonisé dhe
pagesa té tjera té lidhura me pasuring;

c) taksat ose detyrimet tatimore té prapambetura.

. Gjykata, né vendimin pérfundimtar, cakton detyrimin pér pagimin e
shpenzimeve té parapaguara nga shteti, sipas dokumentacionit financiar té
pérgatitur nga Agjencia.

5. N&é rastet kur gjykata kompetente né vendimin pér revokimin e sekuestrimit
té pasurisé nuk pércakton detyrimet sipas pikés 4, té kétij neni, qé jané
parapaguar nga shteti, pas vendimit té sekuestrimit deri né momentin e
revokimit té tij, Agjencia kérkon nga gjykata gé ka dhéné vendimin,
plotésimin e vendimit, duke pércaktuar detyrimet pérkatése.

6. Mosplotésimi i vendimit pér revokimin e sekuestrimit té pasurisé dhe/ose
mospagimi i detyrimeve nga personi qé i éshté rikthyer prona e sekuestruar,
sjell si pasojé mosdorézimin e pasurisé nga Agjencia, deri né momentin e
plotésimit t& vendimit nga gjykata dhe/ose té pagimit té ploté té té gjitha
detyrimeve nga personi.

Neni 32
Pérballimi i shpenzimeve té administrimit gé lindin
nga administrimi i pasurive té konfiskuara

1. Né rastet e vendosjes sé masés sé konfiskimit té pasurisé, shpenzimet e
pérballuara pér administrimin e késaj pasurie nga administratori o0se
Agjencia pérfshihen né llogarité e administrimit té tyre.

2. Nése fondet e llogarive té administrimit, sipas pikés 1, té kétij neni, nuk jané
té mjaftueshme pér té pérballuar pagesén e kétyre shpenzimeve, ato paguhen
pjesérisht ose plotésisht nga shteti, pa té drejté kompensimi.

3. Agjencia nuk éshté pérgjegjése pér kredité pér té cilat pronat e konfiskuara
jané pérdorur si kolateral prané institucioneve financiare.

KREU VI
REGJISTRI ELEKTRONIK | PASURIVE
TE SEKUESTRUARA E TE KONFISKUARA

Neni 33
Regjistri elektronik

1. Pér administrimin dhe inventarizimin e pasurive té sekuestruara e té
konfiskuara krijohet regjistri elektronik i pasurive té sekuestruara e té
konfiskuara.

2. Regjistri elektronik i pasurive té sekuestruara e té konfiskuara administrohet
nga Agjencia, né pérputhje me dispozitat ligjore né fuqi.

3. Késhilli i Ministrave miraton rregullat pér pérmbajtjen, formén e regjistrimit

té pasurive té sekuestruara e té konfiskuara dhe pércakton organet publike
apo subjektet qé kané té drejté gasjen né informacionin e tij.

18



KREU VII
DISPOZITA TE FUNDIT

Neni 34
Dispozité kalimtare

. Fondi buxhetor i planifikuar, pasurité né administrim, personeli, té& drejtat
dhe detyrimet kontraktuale me té tretét, arkivi, mjetet e punés, logjistika,
baza materiale té Agjencisé sé krijuar sipas vendimit nr.687, daté 5.10.2011,
té Késhillit t¢ Ministrave, “Pér krijimin, rregullat e hollésishme pér
organizimin, kompetencat dhe funksionimin e Agjencisé sé Administrimit té
Pasurive té Sekuestruara dhe té Konfiskuara, si dhe ményrén e administrimit
té pasurive té sekuestruara e té konfiskuara”, té€ ndryshuar, i transferohen
Agjencisé sé krijuar sipas kétij ligji.

. Me hyrjen né fuqgi té kétij ligji, Agjencia merr té gjitha masat pér
ristrukturimin e institucionit, brenda tre muajve, sipas legjislacionit né fuqi.

Neni 35
Aktet nénligjore

. Ngarkohet Késhilli i Ministrave gé, brenda gjashté muajve nga hyrja né fuqgi
e kétij ligji, té nxjerré aktet nénligjore né zbatim té neneve 25, pika 2, 27,
pika 2, e 33, pika 3, té kétij ligji.

. Ngarkohet ministri pérgjegjés pér financat gé, brenda gjashté muajve nga
hyrja né fuqi e kétij ligji, té nxjerré aktet nénligjore né zbatim té neneve 20,
pika 3, 21, pika 4, 29, pika 2, e 30, pika 5, té kétij ligji.

Neni 36
Shfugizime

. Pika 2, e nenit 34, té ligjit nr.10192, daté 3.12.2009, “Pér parandalimin dhe
goditjen e krimit té organizuar, trafikimit dhe korrupsionit, népérmjet
masave parandaluese kundér pasurisé”, té ndryshuar, shfugizohet.

. Vendimi nr.687, daté 5.10.2011, i Késhillit t& Ministrave, “Pér Krijimin,
rregullat e hollésishme pér organizimin, kompetencat dhe funksionimin e
Agjencisé sé Administrimit té Pasurive té Sekuestruara dhe té Konfiskuara,
si dhe ményrén e administrimit té pasurive té sekuestruara e té konfiskuara”,
I ndryshuar, shfugizohet.

Neni 37
Hyrja né fuqi

Ky ligj hyn né fugi 30 dité pas botimit né “Fletoren zyrtare”.

